
Sentenza tal-Qorti tal-Ġustizzja (It-Tmien Awla) tal-15 ta’ 
Marzu 2012 — Il-Kummissjoni Ewropea vs Ir-Repubblika 

tal-Polonja 

(Kawża C-46/11) ( 1 ) 

(Nuqqas ta’ Stat li jwettaq obbligu — Direttiva 92/43/KEE 
— Konservazzjoni tal-habitat naturali kif ukoll tal-fawna u 
tal-flora selvaġġa — Ħarsien insuffiċjenti ta’ ċerti speċi, 

partikolarment tal-lontra (Lutra lutra)) 

(2012/C 133/14) 

Lingwa tal-kawża: il-Pollakk 

Partijiet 

Rikorrenti: Il-Kummissjoni Ewropea (rappreżentanti: S. Petrova u 
K. Herrmann, aġenti) 

Konvenuta: Ir-Repubblika tal-Polonja (rappreżentanti: M. Szpu
nar, D. Krawczyk u B. Majczyna, aġenti) 

Suġġett 

Nuqqas ta’ Stat li jwettaq obbligu — Ksur tal-Artikolu 16(1) tad- 
Direttiva tal-Kunsill 92/43/KEE, tal-21 ta’ Mejju 1992, dwar il- 
konservazzjoni tal-habitat naturali u tal-fawna u l-flora selvaġġa 
(ĠU Edizzjoni Speċjali bil-Malti, Kapitolu 15, Vol. 2, p. 102) — 
Ħarsien insuffiċjenti ta’ ċerti speċi, b’mod partikolari tal-lontra 
(Lutra Lutra) 

Dispożittiv 

(1) Billi ma ttrasponietx b’mod korrett il-kundizzjonijiet li jirregolaw 
id-derogi stabbiliti fl-Artikolu 16(1) tad-Direttiva tal-Kunsill 
92/43/KEE, tal-21 ta’ Mejju 1992, dwar il-konservazzjoni tal- 
habitat naturali u tal-fawna u l-flora selvaġġa, ir-Repubblika tal- 
Polonja naqset milli twettaq l-obbligi tagħha taħt l-imsemmija 
dispożizzjoni. 

(2) Ir-Repubblika tal-Polonja hija kkundannata għall-ispejjeż. 

( 1 ) ĠU C 103, 02.04.2011. 

Sentenza tal-Qorti tal-Ġustizzja (It-Tielet Awla) tal-15 
ta’ Marzu 2012 (talba għal deċiżjoni preliminari 
mressqa mill-Bundespatentgericht — il-Ġermanja) Alfred 
Strigl — Deutsches Patent- und Markenamt (C-90/11), 
Securvita Gesellschaft zur Entwicklung alternativer 
Versicherungskonzepte mbH (C-91/11) vs Öko-Invest 

Verlagsgesellschaft mbH 

(Kawża C-90/11) ( 1 ) 

(Trade marks — Direttiva 2008/95/KE — Raġunijiet għal 
rifjut jew għal invalidità — Espressjonijiet verbali magħmula 
minn kumbinazzjoni ta’ kliem u minn sekwenza ta’ ittri iden
tiċi għall-ittri inizjali ta’ dawn il-kliem — Karattru distintiv 

— Karattru deskrittiv — Kriterji ta’ evalwazzjoni) 

(2012/C 133/15) 

Lingwa tal-kawża: Il-Ġermaniż 

Qorti tar-rinviju 

Bundespatentgericht 

Partijiet fil-kawża prinċipali 

Rikorrenti: Alfred Strigl — Deutsches Patent- und Markenamt 
(C-90/11), Securvita Gesellschaft zur Entwicklung alternativer 
Versicherungskonzepte mbH (C-91/11) 

Konvenuta: Öko-Invest Verlagsgesellschaft mbH 

Suġġett 

Talba għal deċiżjoni preliminari — Bundespatentgericht — 
Interpretazzjoni tal-Artikolu 3(1)(b) u (c) tad-Direttiva 
2008/95/CE tal-Parlament Ewropew u tal-Kunsill, tat-22 ta’ 
Ottubru 2008, biex jiġu approssimati l-liġijiet tal-Istati Membri 
dwar it-trade marks (Verżjoni kodifikata) (ĠU L 299, p. 25) — 
Karattru distintiv ta’ trade mark verbali komposta minn għaqda 
ta’ kliem deskrittiv u sekwenza ta’ ittri mhux deskrittivi, identiċi 
għall-ittri inizjali ta’ dawn il-kliem. 

Dispożittiv 

L-Artikolu 3(1)(b) u (c) tad-Direttiva 2008/95/KE tal-Parlament 
Ewropew u tal-Kunsill, tat-22 ta’ Ottubru 2008, biex jiġu appros
simati l-liġijiet tal-Istati Membri dwar it-trade marks għandu jiġi 
interpretat fis-sens li japplika għal trade mark verbali komposta mit- 
tqegħid ħdejn xulxin ta’ għaqda ta’ kliem deskrittivi u minn sekwenza 
ta’ ittri mhux deskrittiva fiha nfisha, jekk din is-sekwenza, minħabba li 
hi magħmula mill-ewwel ittra ta’ din l-għaqda ta’ kliem, hija perċepita 
mill-pubbliku bħala taqsira tal-imsemmija għaqda ta’ kliem u li t- 
trade mark inkwistjoni, ikkunsidrata fit-totalità tagħha, tista’ għalhekk 
tiġi mifhuma bħala kumbinazzjoni ta’ indikazzjonijiet jew ta’ taqsiriet 
deskrittivi li, għaldaqstant, hija nieqsa minn karattru distintiv. 

( 1 ) ĠU C 173, 11.06.2011. 

Sentenza tal-Qorti tal-Ġustizzja (It-Tieni Awla) tat-22 ta’ 
Marzu 2012 (talba għal deċiżjoni preliminari tal- 
Administrativen sad — Varna — il-Bulgarija) — Klub 
OOD vs Direktor na Direktsia “Obzhalvane I upravlenie 
na izpalnenieto” — Varna pri Tsentralno upravlenie na 

Natsionalnata agentsia za prihodite 

(Kawża C-153/11) ( 1 ) 

(VAT — Direttiva 2006/112/KE — Artikolu 168 — Dritt 
għal tnaqqis — Tnissil ta’ dritt għal tnaqqis — Dritt għal 
kumpannija li tnaqqas it-taxxa tal-input fuq il-valur miżjud 
imħallsa għax-xiri ta’ beni kapitali li għadu mhux qed jiġi 
operat fil-kuntest tal-attivitajiet professjonali ta’ din 

il-kumpannija) 

(2012/C 133/16) 

Lingwa tal-kawża: il-Bulgaru 

Qorti tar-rinviju 

Administrativen sad — Varna 

Partijiet fil-kawża prinċipali 

Rikorrenti: Klub OOD 

Konvenut: Direktor na Direktsia “Obzhalvane I upravlenie na 
izpalnenieto” — Varna pri Tsentralno upravlenie na Natsional
nata agentsia za prihodite

